
NOTA DE PRENSA        ( Pleno do 27 de setembro de 2004)

O pasado luns , día 27 de setembro, celebrouse un pleno ordinario no concello de Meis que incluía na orde do día a elección dos representantes dese Concello na Xunta de Goberno do Consorcio para o desenvolvimento do polígono industrial Meis-Barro maila aprobación definitiva dos estatutos.

Salientar que aparte dos dous representantes do PP o terceiro representante do Concello de Meis é un concelleiro  do BNG, o concelleiro Xoán Manuel Vázquez Sevillano, circunstancia que celebraron os concelleiros da oposición, especialmente tendo en conta a actitude do alcalde de Meis, Sr. Pérez que se expresara públicamente rechazando calquer representación que non fose do seu grupo e as suas actuación pasadas onde por exemplo impediu que a Oposición de Meis non estivera representada na Mancomunidade do Salnés.
O BNG convidou no pasado pleno á que esa actitude non sexa algo puntual e se convirta nun cambio de talante da alcaldía de Meis, que boa falla fai.

Salientar que o resto dos puntos da orde do día, agás no alusivo ás festas locais, era puntos relativos a subida de taxas ou a creación delas, en concreto seis puntos, algo que para o BNG de Meis ven sinalar a falla de proxectos e ideas por parte do goberno popular meisino, xa que declaran que a orde do día dos últimos plenos caracterízase pola falla de contidos que vaian en pro de actuacións, limitandose por parte do goberno de Meis, a informar de resolucións e falar de cobros ós veciños, sin plantexarse por parte dos populares nigun asunto relacionado COS PROBLEMAS E DIFICULTADES DOS HABITANTES DO CONCELLO, POLO QUE NOS VEMOS NA OBRIGA DE LAVALOS Ó PLENO NO APARTADO DE ROGOS E SUXESTIÓNS.

Chegado o momento de aprobalas taxas, os nacionalistas fixemos fincapé na necesidade de prestalos servicios de xeito adecuado, xa que según eles os vertidos fecais deste concello están sendo vertidos de forma directa ó rio, o que para os membros do BNG en Meis é unha situación impensable a día de hoxe, considerano de unha gran gravidade, chegando a convidar os concelleiros populares a que acheguen o nariz á antiga depuradora (inutilizada hai moitísimos anos) xunto o CPI de Mosteiro. Preguntaron á alcaldía o número de depuradoras que estaban en funcionamento, o que se lles respostou por parte do Sr. Pérez que non funcionaba nengunha pero que o ían facer en canto fose posible, sin concretar ningunha data a pesares de serlle solicitada.

Por outra banda hai xente que fixo os pagos da conexión pero non pode usalo servicio pois non está en funcionamento, o que se agrava co feito de que noutras zonas os vertidos  SI se están efectuando, pero “TODOS SABEMOS ONDE VAN E COMO VAN , MENOS O CONCELLO, CLARO, QUE NON SE DA POR ENTERADO."

Basandose en todo o anteriormente exposto os nacionalista abstivémonos na votación das taxas por sumidoiros, pois unha taxa ten que ser en función do servicio prestado.

No referente o suministro de auga, o BNG  solicitou información respeito ós puntos de captación de auga, ós grupos poboacionais que recibían este servicio maila rede da que dispón o concello, engadindo que o servicio de auga é un ben básico e levaron ó pleno as queixas dos veciños respecto a este tema, pois hai parroquias como as de San Tomé que a pesares de sela parroquia do concello onde hai máis puntos de captación de auga, hai zonas que  non teñen o servicio, o que segundo o Grupo Municipal do BNG non ten sentido, e instan ó goberno municipal a que solvente estas deficiencias o antes posible.

Abstivémonos tamén neste punto polas razóns esgrimidas con anterioridade.

No que respecta ó resto das taxas: por tendidos, tuberías...,por construccións..., por SAF..., e por entrada de vehículos..., ocupación de terreos co mesas..., ocupación de terreos con mercadorías, andamios...  etc.   votamos a favor.

Nestes últimos puntos os concelleiros do BNG destacamos a necesidade , sobre todo de ter a ordenanza de vados, pois nalgunhas zonas do concello, faise imprescindible tela licencia de vado para poder sair e entrar nas vivendas. 

Os temas que crearon máis fricción entre o goberno e a oposición nacionalista, foron os que estos plantexaron en rogos e suxestións.

Entre outros expuxeron a perigosidade do novo trazado do “Campo da feira” sobre todo en sentido ascendente dende a rotonda da Avda. de Cambados, pois según o BNG hai duas curvas moi seguidas e moi pronunciadas  situadas no comenzo da praza, que fan que os vehículos invadan o carril contrario, incluso hai autobuses que optaron por non utilizar este vial, o que se lle suma un saliente “perigosísimo” que é parte do bordillo de protección dun aparcadoiro e que xa provocou rotura de rodas, e que segundo vemos “calquer día danos un disgusto maior”, polo que instaromos ó goberno municipal a solventalo.

Levamos tamén neste apartado “a grave problemática do entorno do CPI de Mosteiro , en concreto a perigosidade que para o alumnado deste centro supón o ter que acceder ós autobuses en plena calzada, xa que os autobuses de transporte escolar aparcan “en plena estrada”, ocupando completamente un dos carrís, polo que os nenos “andan polo medio da rua buscando o seu autobús.” Engadeselle a isto o feito de que o carril que queda libre é o que utilizan os vehículos que suben cara o “Campo da feira” ou baixan hacia a carretera de Cambados, sin olvidar a cantidade inxente de vehículos particulares que aparcan neste punto da rúa para ir recollelos nenos do colexio.

Para o BNG de Meis a situación é “dantesca”, e pideu que de forma urxente e inmediata se lle busque unha solución a un tema do que veñen facendose eco fai moito tempo, pois xa o ano pasado plantexaronlle a mesma problemática o goberno do Sr. Pérez.

Despois dun rifi rafe, no que o señor alcalde dixo que nin a APA nin a directora lle plantexaran ningunha queixa o respecto, e que incluso a directora do centro lle dixese que a zona habilitada xunto ó ximnasio e que agora esta fora do recinto lle facía falla ós docentes para aparcadoiro, informou que este problema se ía solucionar , xa que se ian convertir os viais de acceso ó “Campo da feira” en unidireccionais. Explicou o señor alcalde que : “Para ir ó Campo da Feira habrá que subir dende a rotonda, e a carretera que pasa o lado do colexio será solo para baixar”.

Ä pregunta de para cando ía ser esto, respostouse dende a alcaldía que pretendía arranxar a carretera de baixada(á beira do CPI ) e que esperaba fose antes de fin de ano.

Plantexouse tamén dende o BNG a necesidade de analizalas augas de fontes públicas, dado que este pasado verán as augas dalgunha delas plantexou problemas sanitarios, algo que dende os nacionalista se ben demandando fai moito tempo, chegando dende a alcaldía a respostarselles (marzo 2004) que non “sabían “ si era competencia  do concello. A portavoz do BNG en Meis recordoulles ós populares que tiñan unha misiva de “Sanidade”, a instancia do BNG de Meis, na que se lles informaba de que sí era competencia municipal  estado das augas das fontes, polo que unha vez máis se lles solicita tomen as medidas oportunas.

Entre outras cousas que levou a rematalo pleno cara ás once e media da noite (escomenzou as oito e media) , a portavoz do BNG plantexou a situación lamentable das rotondas do municipio, as queixas pola tardanza en entregarlle o seu grupo unha carta dirixida a eles dende a deputación con data de xuño, e foilles entregada o venres dia 24 de setembro xunto coa orde do día do pleno(Respostou a secretaria do concello que ela non sabía cando chegara á institución municipal, senón que sabía cando chegara ás súas mans:  “Chegou ás miñas mans onte”. Ante as sonrisas xeneralizadas, dende o BNG díxoselle amablemente: “ONTE FOI DOMINGO”)

O que supoñían dende o BNG un erro sin intención, froito dun descoido, convertiuse en “sospeitoso” cando días despois, en concreto o xoves día 30 de setembro  de 2004 se lles fai entrega dende o concello dunha carta dirixida o grupo do BNG de Meis por parte da escola de administracións públicas de CAIXANOVA para acudir a uns seminarios a celebrar en Xuño de 2003.

O BNG de Meis vai pedir explicacións ó Concello deste desaguisado.

Mª do Carme Rodiño

Portavoz do G. M. do BNG en Meis

